



	
	


	
	

	পাতা:মানিক বন্দ্যোপাধ্যায় রচনাসমগ্র পঞ্চম খণ্ড.pdf/৯০

	
		উইকিসংকলন থেকে

		


		

		
		

		পরিভ্রমণে চলুন
		অনুসন্ধানে চলুন
		এই পাতাটির মুদ্রণ সংশোধন করা প্রয়োজন। 
so e মানিক রচনাসমগ্ৰ
পীতাম্বর বলিল, তা আর মুশকিল কি ? সিঁড়ির নীচে কোণের দিকে যে ঘরটা আছে আমি বরং সেখানে যাই ?
সেটা ঠিক ঘর নয়, তিনহাত চওড়া পাঁচহাত একটা ঘূপচি, জানালার বদলে উচুতে একটি ছোটাে ফুটা আছে, ফেলিয়া দিতে মায়া হয়। অথচ কাজে লাগে না এমনি সব আবর্জনাই রাখা চলে।
ও ঘরটাও কাজে লাগবে।
পীতাম্বর চাহিয়া থাকে।
আপনি বরং অন্য কোথাও একটা ব্যবস্থা করে নিন।
সে বলিয়া বসে, তাড়াতাড়ি কিছু নেই, দশ পনেরো দিন আরও থাকতে পারবেন। সুবিধামতো ব্যবস্থা করে না নিতে পারলে আমি কি আপনাকে তাড়িয়ে দেব ? দেখেশুনে সুবিধামতো জায়গা খুঁজে নিয়ে CNS bef
দশ পনেরো দিন সময় দিয়াছে। তার মানেই অন্তত এক মাসের আগে লোকটা নিশ্চয় নড়িবে।
না !
মোহন মনে মনে আপশোশ করিতে লাগিল। পীতাম্বরকে বাড়িতে রাখিবে না ঠিক করিবার পর অবিলম্বে তাকে তাড়ানোর জন্য তার কেমন একটা খাপছাড়া ব্যাকুলতা দেখা দিয়াছে। এতদিন সে আছে, যার থাকা অথবা যাওয়ার কথা এতদিন সে একবার চিস্তাও করে নাই, এখন আরও পনেরোটা দিন সে থাকিবে ভাবিলেই তার অস্বস্তির সীমা থাকিতেছে না।
সারাদিন মোহন এই কথাটাই মনে মনে নাড়াচাড়া করিল, রাত্ৰে পীতাম্বর ফিরিলেই তাকে জানাইয়া দিবে। কিনা, কাল পরশুর মধ্যেই তার যাওয়া চাই। তারপর রাত দশটার সময় খোঁজ নিতে গেল পীতাম্বর ফিরিয়াছে কিনা।
শ্ৰীপতি ভয়ে ভয়ে জানাইল, পীতাম্বর তার যা কিছু ছিল পুটলি বাঁধিয়া সকালেই চলিয়া গিয়াছে। 22
উনি কী করেছেন। বাবু ?
কিছু করেনি।
একবার বলিয়া গেল না ?
এত তেজ পীতাম্বরের ? এতদিন তার আশ্রয়ে থাকিতে পারিল, তার অন্ন ধবংস করিতে পারিল, যাওয়ার সময় একবার বিদায় নিয়া যাইতে পারিল না ? বলা মাত্র গটগট করিয়া বাহির হইয়া গেল ?
এ রকম অকৃতজ্ঞই হয় বটে। এ সব অপদার্থ মানুষ।
পীতাম্বর কিছু ফেলিয়া যায় নাই, কাগজের একটি টুকরাও নয়। ফেলিয়া যাওয়ার কিছুই তার ছিল না। কোনো চিহ্নই সে রাখিয়া যায় নাই।
যে স্থানটুকু মাত্র কয়েকমাস সে দখল করিয়াছিল সেদিকে চাহিয়া শ্ৰীপতির বুক অনিশ্চিত আশঙ্কায় দুরদুর করে।
কে জানে মোহন কবে তাকেও দূর করিয়া দিবে।
• থাকা আর খাওয়ার জন্য পয়সা খরচ করিতে হইলে কদমকে তার আর টাকা পাঠানো হইবে না, দুটি চারটি টাকার বেশি নয়। কদমের মুখের হাসি মিলাইয়া যাইবে, একটু নিৰ্ভাবনায় থাকিয়া আর পেটে দুটাে খাইয়া তার চেহারায় যে জলুস আসিয়াছে তার চিহ্ন থাকিবে না, মা-মরা

		 এই পাতা শেষ সম্পাদিত হয়েছে ১৮:৫১টার সময়, ২৮ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

